
Varaha Hayavadana Stotram

వరాహహయవదనస్తోత్రమ్
Document Information

Text title : Varahahayavadana Stotram

File name : varAhahayavadanastotram.itx

Category : vishhnu, vAdirAja, vishnu, stotra

Location : doc_vishhnu

Author : vAdirAjayati

Proofread by : Jayalakshmi Jayaraman, Revathy R.

Latest update : June 8, 2024

Send corrections to : sanskrit at cheerful dot c om

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

June 8, 2024

sanskritdocuments.org



Varaha Hayavadana Stotram

వరాహహయవదనస్తోత్రమ్

విదారితనిశాచరౌ విశదవేదవిద్యాకరౌ
ప్రపన్నజనతావనౌ  ప్రశిథిలీకృతాశ్వాననౌ  ।
మనోరమతమాకృతీ మదనమానితాధఃకృతీ
వరాహతురగాననౌ వనజలోచనౌ నౌమ్యహమ్ ॥ ౧॥
వరాభయదరారిభిర్వలయవల్గుహస్తద్యుభిః
ప్రబోధశుభపుస్తకప్రగుణశఙ్ఖమాల్యైర్యుతౌ     ।
హరిన్మణిమణిద్యుతీ హరవితాయమానస్తుతీ
వరాహతురగాననౌ వనజలోచనౌ నౌమ్యహమ్ ॥౨॥
మనోజ్ఞపదసారసౌ  మహితజానుమధ్యోరసౌ
త్రిరేఖశుభకన్ధరౌ   త్రిజగదాదృతశ్రీకరౌ   ।
విభూషణగణాశ్రయౌ  విమలహారమాలాశ్రయౌ
వరాహతురగాననౌ వనజలోచనౌ నౌమ్యహమ్ ॥ ౩॥
రసామృతరసాఙ్కితౌ రసికభక్తవర్గాఞ్చితౌ
ప్రసాదభరితేక్షణౌ  ప్రమథమణ్డలీశిక్షణౌ   ।
విరుద్ధధురసఙ్గరౌ   మహితశక్తితోఽభఙ్గురౌ  ।
వరాహతురగాననౌ వనజలోచనౌ నౌమ్యహమ్ ॥ ౪॥
సుఖానుభవవిగ్రహౌ  సుజనసఙ్ఘరక్షాగ్రహౌ 
వినోదజితదానవౌ విలసదాకృతీం శ్రీనవై  ।
భవాబ్ధిభయభఞ్జనౌ   నిజపదం సదా ధ్యాయినాం
వరాహతురగాననౌ వనజలోచనౌ నౌమ్యహమ్ ॥ ౫॥
వరాహతురగాస్యయోర్వరనుతిం నిజైర్వశ్యయోః
కృపానిలయనేత్రయోః  కృపణభక్తహృన్మిత్రయోః  ।
యతిః శమలశాన్తయే యమివిమృగ్యహృద్దాన్తయే 
వ్యధత్త విలసత్పదాం విమలవాదిరాజాభిధః ॥౬॥

వరాహహయవదనస్తోత్రమ్

ఇతి శ్రీమద్వాదిరాజపూజ్యచరణవిరచితం
శ్రీవరాహహయవదనస్తోత్రం   సమ్పూర్ణమ్  ।
భారతీరమణముఖ్యప్రాణాన్తర్గత   శ్రీకృష్ణార్పణమస్తు   ।

